
Uttale frå Bremanger kommune vedkomande innstilling for Fv. 614 
Svelgen - Indrehus 
 
Det blir vist til korrespondanse mellom fylkeskommunen ved Otto Eikeset og Bremanger 
kommune ved Magnhild Myklebust der ein ynskjer ei uttale frå Bremanger kommune på 
fylgjande innstilling til vedtak: 

1. Det vert arbeidd vidare med ein reguleringsplan for prosjektet fv. 614 Svelgen – Indrehus 

som   omfattar strekninga frå Myklebust til Svelgen ved påkopling til Gunnar Schjelderupsveg 

på Rise. Reguleringsplanen vil og omfatte bandlegging av areal for vidareføring av 

fylkesvegen fram til foten av Kruna. 

2. Alternativ løysing ved Djupevika vert forkasta.  

3. Vegarm gjennom Kruna og vidare må vurderast i eit ev. framtidig byggeprosjekt. 

 
 
Bremanger kommune har fylgjande innspel 
 
Det er viktig at ein no fullfører dette prosjektet som planlagt. Med veg gjennom Kruna og på 
kopling til Fv. 614 ovanfor Rise-svingen i Svelgen.  
 

 
 
Bremanger kommune har heile vegen vore klar på at ein ikkje ynskjer å ta aukande trafikk 
innom sentrum både med omsyn til trafikksikkerheit og miljø: 

- Risesvingen er allereie ein flaskehals med dagens trafikktall. Med aukande trafikk, 

som det vil bli når prosjektet Svelgen – Myklebust er ferdig, vil denne flaskehalsen bli 

endå større om ein «rutar» all trafikk via sentrum og gjennom Risesvingen. Vinterstid 

er dette eit utfordrande «knep» for tungtransport, det at det er bratt, kombinert med 

sving. Kjem det i tillegg møtande tungtransport mot Svelgen er dette allereie 

utfordrande slik det er i dag.  



 

Side 2 av 2 

- Uheldig med aukande trafikk i sentrum i forhold til mjuke trafikantar. Forbi skule, 

barnehage, idrettshus og idrettsanlegg. I dette alternativet må kostnad til ny bru over 

Riseelva takast med då eksisterande bru ikkje stettar dagens krav. 

- Av miljømessige omsyn vil alternativet gjennom Kruna og slakkare oppstigning frå 

Svelgen være eit betre alternativ enn sentrumsalternativet.  

- Det er uansett viktig å regulere vegen fram til på kopling ovanfor Risesvingen slik at 

ein ikkje stengjer muligheita til å byggje ut heile strekninga. 

 
På bakgrunn av argumenta som er skissert over ynskjer Bremanger kommune å spele inn at 
ein på Svelgen sida må fullføre prosjektet med veg gjennom Kruna og på kopling ovanfor 
Risesvingen som planlagt. Men at ein på Indrehus sida kan sjå på kostnadsreduserande 
tiltak.  
 
Vi vil nytte høve til å påpeike at det er naudsynt med fortgang i planarbeidet då dette har 
verknad for kommunen sitt arbeid for tilrettelegging av næring- og sentrumsutvikling i 
Svelgen. 
 

 
 
 
 
 
Helsing 
 
Karl Vidar Førde     Anne Kristin Førde 
Kommunalsjef        Ordførar 
 
Dokumentet er elektronisk godkjent og har difor ingen signatur 

Otto Eikeset    

 
 

 
 
 
 
 
 

Kopi til: 
Anne Kristin Førde    
Inger Hilde    
Magnhild Myklebust    
Tom Joensen    

